
Ministarstvozdravstva,radaisocijalnezaštiteHNK
                              Министарствоздравства, рада и социјалнезаштите ХНК


Na osnovu tačke XI Odluke Vlade HNK o usvajanju Programa utroška novčanih sredstava utvrđenih Budžetom Hercegovačko-neretvanskog kantona za 2025. godinu za Ministarstvo zdravstva, rada i socijalne zaštite s pozicije „Program pružanja socijalnih usluga u zajednici“, broj: 01-1-02-2862/25 od 19.11.2025.godine, Ministarstvo zdravstva, rada i socijalne zaštite HNK objavljuje:


     J A V N I    P O Z I V
za odabir projekata iz Programa pružanja socijalnih usluga u zajednici koji će se finansirati/sufinansirati  iz Budžeta HNK za 2025. godinu

I
Predmet Javnog poziva je odabir projekata iz Programa pružanja socijalnih usluga u zajednici koji će se finansirati/sufinansirati iz Budžeta HNK za 2025. godinu s pozicije „Program pružanja socijalnih usluga u zajednici“, organizacijska jedinica 19010002, ekonomski kod 614 300 JAN023, u iznosu od 120.000,00 KM (slovima: stotinudvadesethiljada KM).  

II
Pravo na učešće u Javnom pozivu i dodjelu sredstava iz Budžeta HNK za 2025. godinu imaju pružaoci socijalnih usluga i to:
· registrovana udruženja i humanitarne organizacije čija se statutom utvrđena djelatnost odnosi na rad s ciljanim kategorijama korisnika na području Hercegovačko-neretvanskog kantona (za usluge podrške i savjetovanja) i 
· ustanove socijalne zaštite (za usluge podrške u zajednici – dnevni boravak i pomoć u kući), upisane u Registar ustanova socijalne zaštite Ministarstva zdravstva, rada i socijalne zaštite HNK.

III
Sredstva s pozicije „Program pružanja socijalnih usluga u zajednici”, organizacijska jedinica 19010002, ekonomski kod 614 300 JAN023 dodjeljuju se udruženjima i humanitarnim organizacijama, kao i ustanovama socijalne zaštite iz tačke II Javnog poziva za odabir projekata iz Programa pružanja socijalnih usluga u zajednici za finansiranje/sufinansiranje projekata koji su usmjereni na:
1. Usluge podrške i savjetovanja (odnose se na pružanje usluga hraniteljima i hranjenicima s ciljem poboljšanja vještina hranitelja i bolje integracije hranjenika u novu sredinu, te kategorijama žrtava nasilja u porodici i trgovine ljudima putem psihosocijalne pomoći i savjetovanja u pogledu ostvarivanja određenih prava),
2. Usluge podrške u zajednici ( odnosi se na uslugu koja se pruža s ciljem podržavanja boravka korisnika u njegovom neposrednom okruženju, u skladu s individualnim planom, a može se organizovati kao dnevni boravak ili pomoć u kući).

IV
Zahtjevi za dodjelu novčanih sredstava za finansiranje/sufinansiranje projekata pružanja socijalnih usluga u zajednici podnose se Ministarstvu zdravstva, rada i socijalne zaštite HNK na prijavnom obrascu, koji se može preuzeti na web stranici Ministarstva zdravstva, rada i socijalne zaštite HNK: www.mzrss-hnz-k.ba ili web stranici Vlade HNK: www.vlada-hnz-k.ba. 
U zahtjevu se navode ciljevi i namjene za koje se traže sredstva, kao i obrazloženje u čemu se sastoji doprinos u pružanju socijalnih usluga u  zajednici. 
Uz čitko popunjen, potpisan i ovjeren prijavni obrazac obavezno je dostaviti sljedeću dokumentaciju:
1. rješenje o registraciji, s osnovnim podacima,
1. izvod iz statuta iz kojeg je vidljivo da se djelatnost udruženja odnosno humanitarne organizacije odnosi na rad s ciljanim kategorijama korisnika na području Hercegovačko-neretvanskog kantona,
1. dokaze da udruženje odnosno humanitarna organizacija usluge podrške i savjetovanja s ciljanim kategorijama korisnika (hraniteljima i hranjenicima, žrtvama nasilja u porodici i trgovine ljudima) obavlja najmanje tri godine. Dokazima se mogu smatrati: potvrda centra za socijalni rad o radu s navedenim kategorijama, potvrda sigurne kuće o radu sa žrtvama nasilja u porodici i/ili trgovine ljudima, te drugi dokazi kao što su izvještaji o provedenim aktivnostima, medijska saopćenja i sl.),
1. dokaz o stručnom kadru/osoblju za pružanje usluga ciljanim kategorijama korisnika, zaposlenom prije objavljivanja javnog poziva,
1. uvjerenje o poreskoj registraciji (ID broj),
1. potvrdu banke iz koje je vidljiv broj transakcijskog računa, ne stariju od tri mjeseca, 
1. bilancu stanja i bilancu uspjeha ili račun prihoda i rashoda za 2024. godinu, s vidljivim pečatom računovodstvene agencije,
1. popis realizovanih projekata iz prethodnog perioda s dokazima o realizaciji istih, bez obzira na to od koga su sredstva dobivena,
1. detaljan opis projekta koji sadrži ciljeve, aktivnosti, mjere učinka i sl.,
1. [bookmark: _Hlk141957592]naveden iznos sredstava potrebnih za finansiranje realizacije projekta ukoliko se traži potpuno finansiranje projekta, a ukoliko se traži sufinansiranje realizacije projekta naveden iznos dijela sredstava potrebnih za njegovu realizaciju, kao i iznos sredstava koja su osigurana ili će biti osigurana iz drugih izvora, s dokazima (ukoliko se radi o vlastitim sredstvima, dokazom se smatra potpisana i ovjerena izjava o visini vlastitih sredstava, a ukoliko se radi o sredstvima iz drugih izvora, dokazima se smatra ugovor o dodjeli sredstava, bankovni izvodi, potvrda iz koje je vidljivo da će udruženju  odnosno humanitarnoj organizaciji biti doznačena sredstva i sl.), 
1. preporuku centra za socijalni rad za oblast u kojoj će se projekat provoditi,
1. druge dokaze predviđene kriterijima Javnog poziva.

Traženi dokumenti moraju biti originali ili kopije ovjerene od nadležnog organa.
Ministarstvo nema obavezu vraćanja dostavljene dokumentacije podnosiocima zahtjeva.


V
Opći kriteriji za finansiranje/sufinansiranje projekata putem Javnog poziva iz Programa pružanja socijalnih usluga u zajednici su:
1. doprinos projekta za ostvarivanje javnog interesa u određenoj oblasti (grupa i broj korisnika, programi koji će se realizovati s ciljem održivosti i kontinuiteta pružanja navedenih usluga, predviđeni socijalni učinci i iskustvo u radu s nekom od navedenih kategorija),
1. povezanost predloženog projekta s prethodnim aktivnostima udruženja ili humanitarne organizacije,
1. precizno definisane ciljne grupe i broj korisnika koji su obuhvaćeni projektom,
1. detaljno obrazloženje problema odnosno potrebe za realizacijom projekta, 
1. preporuka centara za socijalni rad iz oblasti u kojoj će se projekat provoditi, 
1. transparentnost i mogućnost vršenja kontrole ostvarenih rezultata i ocjene uspješnosti projekta,
1. naveden iznos sredstava potrebnih za finansiranje realizacije projekta ukoliko se traži potpuno finansiranje projekta, a ukoliko se traži sufinansiranje realizacije projekta naveden iznos dijela sredstava potrebnih za njegovu realizaciju, kao i iznos sredstava koja su osigurana ili će biti osigurana iz drugih izvora (lična sredstva, donacije, sredstva iz Budžeta Federacije BiH, sredstva iz budžeta jedinica lokalne samouprave i druga sredstva),
1. kvaliteta ponuđenog projekta s aspekta metodologije izrade, odnosno jasno definisanih ciljeva i metoda provođenja projektnih aktivnosti, 
1. prepoznatljivost udruženja ili humanitarne organizacije, odnosno ustanove socijalne zaštite, 
1. inovativnost kojom će se popuniti nedostaci postojećih usluga, 
1. finansijska i institucionalna održivost predloženih aktivnosti, 
1. prepoznatljivost potreba u lokalnoj zajednici, te relevantni podaci o ranijim projektima pružanja usluga za određene kategorije korisnika.


VI
Posebni kriteriji za finansiranje/sufinansiranje projekata putem Javnog poziva iz Programa pružanja socijalnih usluga u zajednici su:
1. pružaoci socijalnih usluga - registrovana udruženja i humanitarne organizacije moraju  usluge podrške i savjetovanja s ciljanim kategorijama korisnika obavljati najmanje tri godine,
1. [bookmark: _Hlk212118979]pružaoci socijalnih usluga - registrovana udruženja i humanitarne organizacije moraju imati zaposlen odgovarajući stručni kadar i to:
1. psihologa i socijalnog radnika za usluge podrške i savjetovanja za hranitelje i hranjenike i
1. psihologa, psihoterapeuta, socijalnog radnika i pravnika za usluge podrške i savjetovanja za kategorije žrtava nasilja u porodici i trgovine ljudima,
1. ustanove socijalne zaštite – registrovane za smještaj starijih osoba i osoba s invaliditetom moraju imati zaposleno odgovarajuće osoblje: njegovatelja, medicinsku sestru i socijalnog radnika,  kao i vozilo za pružanje usluga.


VII
Prijave na Javni poziv neće se razmatrati ako:
1. nisu pravovremeno podnesene,
1. nedostaju formalni uslovi za kandidiranje projekata (nepotpuna ili netačna dokumentacija),
1. se projektne aktivnosti planiraju izvan područja HNK,
1. projektne aktivnosti predviđene projektom već postoje,
1. su projekti usmjereni ka vjerskim ciljevima i aktivnostima,
1. su projektne aktivnosti u nadležnosti i odgovornosti Vlade HNK i jedinica lokalne samouprave,
1. se projekti isključivo baziraju na investicijskim ulaganjima, izgradnji i adaptaciji objekata i kupovini opreme,
1. se projekti isključivo odnose na jednokratne manifestacije, kao npr. konferencije, okrugle stolove, seminare, proslave godišnjica, izlete i sl., osim u slučajevima kada su navedene aktivnosti dio trajnijeg i sveobuhvatnijeg projekta,
1. udruženja i humanitarne organizacije nisu dostavile finansijski i narativni izvještaj o namjenskom utrošku sredstava koja su im dodijeljena na osnovu ugovora o načinu utroška odobrenih finansijskih sredstava za 2024. godinu.

VIII
Podnosilac zahtjeva može aplicirati za finansiranje ukupnog iznosa projekta ili za dio nedostajućih sredstava, što je dužan navesti u zahtjevu, a projekti će se podržati u skladu s finansijskim mogućnostima za usluge utvrđene u tački III ovog Javnog poziva.
 

IX
Izbor podnosilaca zahtjeva za finansiranje/sufinansiranje projekata na osnovu Javnog poziva će vršiti Komisija koju imenuje ministar zdravstva, rada i socijalne zaštite. 
Komisija razmatra prijave i dokumentaciju zaprimljenu na osnovu Javnog poziva, ocjenjuje ispunjenost uslova i kriterija za odobravanje novčanih sredstava, sačinjava zapisnik s obrazloženim prijedlogom odabranih projekata za finansiranje koji dostavlja ministru zdravstva, rada i socijalne zaštite.

Odluku o odabiru projekata za raspodjelu novčanih sredstava utvrđenih Budžetom HNK za 2025. godinu za Ministarstvo zdravstva, rada i socijalne zaštite s pozicije “Program pružanja socijalnih usluga u zajednici“ će donijeti Vlada HNK na prijedlog Ministarstva zdravstva, rada i socijalne zaštite HNK. 
Javni poziv se objavljuje na web stranici Vlade HNK: www.vlada-hnz-k.ba i web stranici Ministarstva  zdravstva,  rada  i socijalne  zaštite HNK: www.mzrss-hnz-k.ba,  a obavijest  o  Javnom pozivu objavljuje se u Večernjem listu i Dnevnom avazu.
Javni poziv ostaje otvoren 15 (petnaest) dana od dana objave na web stranici Vlade HNK i web stranici Ministarstva zdravstva, rada i socijalne zaštite HNK.
Prijave se, u zapečaćenim kovertama, podnose poštom ili se predaju lično na pisarnicu Ministarstva na adresu:

         MINISTARSTVO  ZDRAVSTVA, RADA I SOCIJALNE ZAŠTITE
         HERCEGOVAČKO-NERETVANSKOG KANTONA
„Javni poziv za odabir projekata iz Programa pružanja socijalnih usluga u zajednici koji će se finansirati/sufinansirati iz Budžeta HNK za 2025. godinu“
ul. Stjepana Radića br. 3,  88000 Mostar
s naznakom:
NE OTVARAJ

